
  
  

अंतर्राष्ट्रीय वन मेला: वन मंत्री डॉ. शाह ने वन मेले में वितरित किये पुरस्कार

चर्चा में क्यों?
26 दिसंबर, 2022 को मध्य प्रदेश के वन मंत्री डॉ. कुंवर विजय शाह ने भोपाल के लाल परेड ग्राउंड में आयोजित अंतर्राष्ट्रीय वन मेला के समापन कार्यक्रम
में पुरस्कार वितरित किये।

प्रमुख बिंदु 
वन मंत्री डॉ. कुंवर विजय शाह ने प्रदर्शनी के क्षेत्र में एम.पी.एम.एफ.पी. पार्क भोपाल को प्रथम, सामाजिक वानिकी को द्वितीय और मध्य प्रदेश
मत्स्य महासंघ को तृतीय पुरस्कार स्वरूप शील्ड प्रदान की।
वन मंत्री ने प्रधानमंत्री वन धन योजना में पूर्व छिंदवाड़ा वन धन केंद्र को प्रथम, पूर्व मंडला वन धन केंद्र को द्वितीय, उत्तर सिवनी वन धन केंद्र
को तृतीय एवं दक्षिण पन्ना वन धन केंद्र और उमरिया वन धन केंद्र को सांत्वना पुरस्कार से पुरस्कृत किया।
प्रदेश में संचालित विभिन्न ज़िला यूनियनों में से सीहोर ज़िला यूनियन को प्रथम, औब्दुलागंज यूनियन को द्वितीय, पश्चिम बैतूल ज़िला यूनियन को
तृतीय और गुना एवं छतरपुर यूनियन को सांत्वना पुरस्कार दिया गया।
वन मंत्री डॉ. शाह ने मेले में शामिल हुई निजी संस्थाओं में से विशाल जवारिया, पचमढ़ी को प्रथम, त्रिशटा टी को द्वितीय और आदिवासी आयुर्वेदिक
पचमढ़ी को तृतीय पुरस्कार देकर सम्मानित किया।
अन्य राज्यों की संस्थाओं में छत्तीसगढ़ राज्य (लघु वनोपज) को प्रथम, दीपू मिश्रा प्रतापगढ़ को द्वितीय, सुखदेव समत मेदनीपुर को तृतीय पुरस्कार
से नवाज़ा गया। अंतर्राष्ट्रीय स्टॉलों की श्रेणी में नेपाल को पुरस्कृत किया गया। राज्य बाँस मिशन एवं विंध्य हर्बल को विशेष पुरस्कार से नवाज़ा
गया।
शहद संग्रहण में सामुदायिक प्रयास के लिये पश्चिम बैतूल की नांदा समिति को विशेष सम्मान, नर्मदापुरम वन मंडल में स्थापित वन धन विकास केंद्र
को महुआ का ब्रिटेन में सफल निर्यात करने और छिंदवाड़ा के मैनावाड़ी वन धन केंद्र के अंतर्गत ‘वनभोज रसोई’ को सफल सामुदायिक उपक्रम के
विशेष सम्मान से नवाज़ा गया।
गौरतलब है कि अंतर्राष्ट्रीय वन मेला का आयोजन मध्य प्रदेश की राजधानी भोपाल के लाल परेड ग्राउंड में 20 से 26 दिसंबर तक हुआ।

